
საქართველოს ენერგეტიკის მარეგულირებელი ეროვნული კომისიის(სემეკ) 

დადგენილება  №17

2002 წლის 26 დეკემბერი
ქ. თბილისი

შპს „აჭარის ენერგოკომპანიის სოფლად მცხოვრები აბონენტების მიერ უმრიცხველოდ დახარჯული ელექტროენერგიის საფასურის განსაზღვრის დროებითი წესის“ დამტკიცების შესახებ


შპს „აჭარის ენერგოკომპანიის“ ყველა კატეგორიის ელექტროენერგიის მომხმარებლისათვის მიწოდებული ელექტროენერგიის საფასურის გადახდის, ანგარიშსწორების აღრიცხვის სისტემების ექსპლუატაციისა და მათზე ტექნიკური ზედამხედველობის მოწესრიგების, აგრეთვე ენერგოკომპანიასა და მომხმარებელს შორის ურთიერთობის ნორმატიული საფუძვლების სრულყოფის მიზნით, „ელექტროენერგეტიკისა და ბუნებრივი გაზის შესახებ“ საქართველოს კანონის მე 5 მუხლის 1-ლი პუნქტის, 28-ე მუხლის 1-ლი პუნქტის და 36-ე მუხლის მე –3 პუნქტის „ვ“ ქვეპუნქტის საფუძველზე, კომისიამ დაადგინა:


მუხლი 1

დამტკიცდეს შპს „აჭარის ენერგოკომპანიის” სოფლად მცხოვრები აბონენტების მიერ უმრიცხველოდ დახარჯული ელექტროენერგიის საფასურის განსაზღვრის დროებითი წესი“.

მუხლი 2

შპს „აჭარის ენერგოკომპანიის“ სოფლად მცხოვრები აბონენტის მიერ უმრიცხველოდ დახარჯული ელექტროენერგიის საფასურის განსაზღვრის დროებითი წესის” მოქმედების ვადა განისაზღვროს 2005 წლის 31 დეკემბრამდე.

მუხლი 3

დადგენილება ძალაშია გამოქვეყნებისთანავე.

თავმჯდომარე
ელ. ერისთავი
შპს „აჭარის ენერგოკომპანიის“ სოფლად მცხოვრები აბონენტების მიერ უმრიცხველოდ დახარჯული ელექტროენერგიის საფასურის განსაზღვრის დროებითი წესი


მუხლი 1


1. ეს წესი ადგენს „აჭარის ენერგოკომპანიის“ სამოქმედო ტერიტორიაზე ელექტროენერგიის აღრიცხვის სრულ მოწესრიგებამდე კომპანიის კომერციული ზარალის მინიმუმადე შემცირების და მომხმარებელთა ინტერესების დაცვის უზრუნველყოფის მიზნით სოფლის მოსახლეობის მიერ უმრიცხველოდ დახარჯული ელექტროენერგიის საფასურის ანგარიშსწორების წესსა და პირობებს.


2. სოფლის (უბნის) ყველა კატეგორიის მომხმარებლის მიერ დახარჯული ელექტროენერგია აღირიცხება გამანაწილებელი ტრანსფორმატორის (ტრანსფორმატორების) 0.4 კვ ძაბვის მხარეზე დამონტაჟებული ერთი ან მეტი სამფაზიანი მრიცხველით. დასაშვებია აღირიცვა 6-10კვ ძაბვის შემყვანზე ან ქვესადგურის შესაბამის უჯრედში.


მუხლი 2


1. მოცემულ სოფელში (უბანში) ერთი სულის მიერ უმრიცხველოდ მოხმარებული ელექტროენერგიის გასაშუალოებული მნიშვნელობა განისაზღვრება ფორმულით:

KEX – (E1+E2+E3+E4)

E = -----------------------------------, სადაც

n


ა) n – სოფელში (უბანში) მოსახლეობის რაოდენობა (სულადობა).


ბ) Eაღ –  სოფელში (უბანში) მთლიანად მოხმარებული ელექტროენერგია ნორმატიული დანაკარგების ჩათვლით, (კვტ.სთ)


გ) K – კოეფიციენტი, რომელიც ითვალისწინებს დანაკარგებს 6-10-0.4 კვ ან 0.4 კვ ძაბვის ქსელში. EX – ის 0.4კვ-ის მხარეზე აღრიცხვისას K = 0.94, ხოლო 6-10 კვ-ის მხარეზე აღრიცხვისას K = 0.91-0.9;

დ) E1 – სოფელში (უბანში) ყველა ოჯახის მიერ წყლის გაცხელების ან გათბობისათვის დახარჯული ჯამური ელექტროენერგია. თითოეული ოჯახის მიერ გამოყენებული წყლის გამაცხელებელი და გათბობის ხელსაწყო აღიწერება ენერგოკომპანიის უფლებამოსილი პირის მიერ და შეიტანება აბონენტის ინდივიდუალურ ბარათში, მისი საპასპორტო მონაცემების ჩვენებით. აღნიშნული ხელსაწყოების მიერ მოხმარებულ ფიქსირებულ ელექტროენერგიას, სიმძლავრისა და მუშაობის ხანგრძლივობის გათვალისწინებით, ადგენს ენერგოკომპანია;

ე) E2 – სოფელში (უბანში) არსებული სამფაზა მომხმარებლის (ელექტროსახერხი, ელექტროსადურგლო დაზგა, ელექტროწიქვილი და სხვა) ჯამურად მოხმარებული ელექტროენერგია. ცალკეულის მოხმარება აღირიცხება ინდივიდუალურად სამფაზა მრიცხველით და ფიქსირდება მფლობელის ბარათში;

ვ) E3 – კომუნალური დაწესებულებების და კვების ობიექტების (სკოლა, ბაღი, საკრებულო, სასადილო და სხვ.) მიერ მოხმარებული ელექტროენერგია (კვტ.სთ);

ზ) E4 – სოფელში (უბანში) პენსიონერებისათვის და ინვალიდებისათვის დაწესებული უფასოდ მიწოდებული ჯამური ელექტროენერგია (კვტ.სთ).

მუხლი 3

1. მოცემულ სოფელში ან უბანში ერთ აბონენტზე (ოჯახზე) დასარიცხი ელექტროენერგიის რაოდენობის (A) წესი (სულადობის მიხედვით):
ა) ორსულიანი ოჯახისთვის – A = (2XE) კვტ.სთ X ტარიფზე

ბ) სამსულიანი ოჯახისთვის – A = (2,9XE) კვტ.სთ X ტარიფზე

გ) ოთხსულიანი ოჯახისთვის – A = (3,5XE) კვტ.სთ X ტარიფზე

დ) ხუთსულიანი ოჯახისთვის – A = (4XE) კვტ.სთ X ტარიფზე

ე) ექვსსულიანი ოჯახისთვის – A = (4,5XE) კვტ.სთ X ტარიფზე

ვ) შვიდსულიანი ოჯახისთვის – A = (4,8XE) კვტ.სთ X ტარიფზე.
 2. თითოეული აბონენტისათვის (ოჯახისათვის) დგინდება წევრთა სულადობა და გამაცხელებელი მოწყობილობების რაოდენობა, დადასტურებული ადგილობრივი სოფლის გამგეობის მიერ (მონაცემები ტარდება ბარათზე), გატარებული მონაცემებისა და შემდეგი ცვლილებების შესახებ წერილობით ეცნობება თითოეულ აბონენტს.

